
 ނޑު އަޅުގަ ގރުޕޫާއި  ފޯކު

 ފެށުން: 

ކޮންމެ މީހަކީވެސް ތަފާތު އެތައް  ގްރޫޕަކަށް ނިސްބަތވްާނެ މީހެކވެެ. މި ގްރޫޕްތަކުގެ ތެރޭގައި ބޮޑަށް 

ނޑިގެންދާ  އިސްކަންދެވޭ ގްރޫޕްތަކާއި އިސްކަންދެވޭ މިންވަރު ކުޑަ ނުވަތަ މަޑުމަޑުން ގުޅުން ކެ

ޒަމީރަށް ވިސްނާލާއިރުވެސް ކަން އޮތީ މިގޮތަށެވެ. އަމިއްލަ ގްރޫޕްތައް ހުންނަކަން ފާހަގަ ކުރެވެއެވެ. 

ނެވެ. ބައެއް ވެސް ލިބު އަޅުގަނޑަށްރިވުމުގެ ނަޞީބު ފާއިތުވީ ދުވަސްތަކުގައި އެކި ގްރޫޕްތަކުގެ ބއަިވެ

ފަހަރު ގަސްތުގައެވެ. އަނެއްބައި ފަހަރު ގަސްތަކާ ނުލައެވެ. ކޮންމެ ގޮތަކަށް ގްރޫޕެއްގެ ތެރެއަށް 

އެކުއެވެ.  ބޫލުކުރާ ސިފަތަކަކާގްރޫޕެއްގެ ބައިވެރިން ޤަ ވެނީ އެ މިހުރެ  ރޫޕެއްގައި ދެގް ވަދެވުނަސް އެ 

ނޑައަޅައި އުސޫލުތަކަކަށް ތަބާވެގެންނެވެ.   އެ ބަޔަކު ކަ

މި އެސައިންމަންޓްގައި ބަލައިލާނީ ފޯކް ގްރޫޕަތަކުން އަޅުގަނޑަށް އެންމެ މުހިންމު ގްރޫޕާއި 

ގްރޕޫްގެ ތަފްސީލާއި މުހިންމު ސިފަތަކާއި ގަބޫލުކުރުންތަކުގެ  އެ ގްރޫޕް މުހިންމު ވާސަބަބާއި އެ

މައްޗަށެވެ. އަދި ގްރޫޕާ ގުޅިފައިވާ ވިސްނުންތަކާއި އެހެނިހެން ކަންކަމުގެ މައްޗަށްވެސް ބަލައި 

  ލެވޭނެއެވެ.

( ހާމަކުރައްވާ ގޮތުގައި ފޯކް ގްރޫޕްތައް 1122ތާ ސިމްސް އާއި މާރޓިން ސްޓެފަންސް )މާ 

މާއި ބޭއްވޭ ގުޅުމާއި އުޅޭ އުޅުވެ އެކު އެއް އިންސާނަކު އަނެއް އިންސާނަކާއުފެދިގެން އަންނަނީ 

މާތާ  ބަޔަކަށް ބެހޭކަމަށް 5ބަދަހިވުންތަކުގެ މަތީންނެވެ. މިގޮތުން ފޯކް ގްރޫޕްތައް މައިގަނޑު 

ޤުދުރަތީ ގޮތުން ( 2( ހާމަކުރައްވައެވެ. އެއީ: 1122ސިމްސް އާއި މާރޓިން ސްޓެފަންސް )

އުފެދޭ ދިމާވާ ވަކި ޙާލަތެއްގެ ސަބަބުން ( 1ކަންކަމަށް ނިސްބަތްވާ ގްރޫޕް، އުފެދިގެން އަންނަ 

( 4އުފެދޭ ގްރޫޕް،  ވަކި ޖަމާޢަތއެްގެ މެދުގައި ނޫނީ ވަކި މީސްތަކއެްގެ މައްޗަށް ބިނާކޮށް( 3ގްރޫޕް، 

ބިނާކޮށް އެކގުައި ދިރިއުޅެންޖެހިފައިވާ މީހުން ނޫންނަމަ އެކުގައިވަގުތު ހޭދަކުރާ މީސްމީހުންގެ މައްޗަށް 

އެއް ހުނަރުތަކެއް ލިބިގެންވާ  ،އެއްބާތެއްގެ ކަންތައްތަކަށް ޝައުޤުވެރިވާ( 5އުފައްދަންޖެހޭ ގްރޫޕް، 

މާތާ ސިމްސް އާއި މާރޓިން ރޫޕެވެ. ފާހަގަވެގެންދާ ގް، މީހުންގެ މައްޗަށް ވިސްނައި ދިރާސާ ކުރުމުން

( ހާމަކުރއަްވާ ގޮތަށް އުފެދިފއަިވާ އެތައް ގްރޫޕެއްގައި އަޅުގަނޑަށް ވެސް 1122ސްޓެފަންސް )

ބއަިވެރިވެވިފައި ވެއެވެ. އެންމެ ފުރަތަމަ ނިސްބަތްވި އާއިލީ ގްރޫޕާއި ކިޔަވަމނުްދިޔަ ދުވަސްވަރު 

ގްރޫޕާއި މަސައްކަތުގެ މާހައުލގުައި އުފެދުނު ގްރޫޕާ މހިެން ގޮސް އެތައް  އުފެދުނު އެކުވެރިންގެ

ގްރޫޕެއްގައެވެ. ނަމަވެސް މި ގްރޫޕްތަކުގެ ތެރެއިން އެންމެ މުހިންމު ގްރޫޕެއްކަމަށް އަޅުގަނޑަށް 

 ފާހަގަވާ ގްރޫޕަކީ އަޅުގަނޑު އެންމެ ފުރަތަމަ ބައިވެރިވި ނުވަތަ އެ ބައެއްގެ ތެރެއަށް އަޅުގަނޑު 

( ވދިޅާުވާ ގޮތުގައި އާއިލާއަކީ އެބަޔަކު އަމިއްލައަށް 2991ޖޯން ގިލްސް )އުފަންވި އާއިލީ ގްރޫޕެވެ. 

އުފައްދާ ދުނިޔެއެކެވެ. މި ދުނިޔޭގެ މާނަ ވަރަށް ފުނެވެ. އެއިންކުރާ އަސަރު ވަރަށް ބޮޑެވެ. އެ 

އުފެދި މިހާ ބޮޑު އަސަރެއް  އަސަރުވަނީ މހީާގެ ލެއާ ހިތާ ގުޅިފައެވެ. އެހެންކަމުން މިފަދަ ގުޅުމެއް

ކުރާތީވެ އަޅުގަނޑު ބައިވެރިވާ އެކި ގްރޫޕްތަކުން އެންމެ މުހިންމު ގްރޫޕަކީ އާއިލީ ގްރޫޕްކަމަށް 

މި ގްރޫޕްގައި އަޅުގަނޑު ބައިވެރިވީ ގަސްތަކު ނޫނެވެ. އުފނަްވުމާއެކު ގްރޫޕް އަޅުގަނޑު ދެކެމވެެ. 

ވަނީ އަޅުގަނޑު އުފަންވުމުގެ ކުރިން ބއަިވެރިއަކަށް ވުމުގެ ފުރުޞަތު އަޅުގަނޑަށް ހުޅުވުނީއެވެ. 

ނޑައެޅިފައެވެ. އަޅުގަނޑު ތަރުބިއްޔަތުވެ ބޮޑުވަމުން އައީ   ގްރޫޕްގައި ކަންކަން ކުރަންވީ ގޮތް ކަ

އުސޫލުތަކާއި ގަވައިދުތަކުގެ ތެރޭގައެވެ. އަޅުގަނޑަށް ކަންކަން އެ ގްރޫޕްގައި ކަނޑައަޅާފައިވާ 

އެހެންކަމުން އަޅުގަނޑުގެ ތެރޭގައެވެ. ގެންދިޔައީވެސް އެ އޮނިގަނޑުގެ  ދަސްކޮށްދެމުން 

ތީވެ އަޅުގަނޑަށް މި ބޫލުކުރުންތަކުގެ މައްޗަށްކަމާމަތައް ބނިާވެފައިވަނީ އާއިލީ ޤަ ގަބޫލުކުރުންތަކާއި ހަ

( ބަޔާންކުރއަްވާ ގޮތުގައި އާއިލާއަކީ ފޯކްލޯގެ 2991މާގްރެޓް ޔޫކޮން )ގްރޫޕް ވަރަށް މހުިންމެވެ. 

އިޖުތިމާއީ ބިންގަލެވެ. ގުޅުން ބަދަހިކޮށް ހަރުދަނާ ކުރުމުގެ އަސާސްތައް ދަސްކޮށްދޭ އުނގެވެ. 

ޓާނެ ގޮތްތަކާއި ގުޅުން ބާއްވާނެ ފަރާތްތަކާއި އަޅުގަޑަށްވެސް ދަސްވެފައިވާ ކަންކަމާއި ގުޅުން ދަމަހައް

ގުޅުންތަކުގައި އޮންނަންވީ ދީނީ މިންގަޑު ފަދަ މުހިންމު ކަންކަން ނިންމިފައި ހުންނަނީ އާއިލީ 

ގްރޫޕުން ދަސްވެފައިވާ ކަންކަމުގެ މައްޗަށްކަމަށް ގަބޫލުކުރެވެއެވެ. މި ސަބަބުތަކަށްޓަކއަި އާއިލީ 

 މެ މުހިންމު ބނޭުންތެރި ގްރޫޕެވެ. ގްރޫޕަކީ އަޅުގަނޑަށް އެން 

އާއިލީ އެހެން ގްރޫޕްތަކޭކޭ އެއް ފަދައިން އަޅުގަނޑުގެ އާއިލީ ގްރޫޕްވެސް އުފެދިފައިވަނީ  

މަންމައާއި ބައްޕަގެ ކައިވެނި ފެށުނު ހިސާބުންނެވެ. ރ. މީދޫ އަށް އުފަން އަޅުގަނޑު ބައްޕައާއި 

ހިސާބުންނެވެ. ބައްޕައަކީ އެހެން ރަށެއްގެ  ބ.ތޅުާދުއަށް އުފަން އަޅުގަނޑުގެ މަންމަ ގުޅުނު

 މީހެއްކަމުން ދިރިއުޅުމުގެ ދަތުރު ފަށާފައިވަނީ އަމިއްލަ ގެއެއްގައި ވަކި ދިރިއުޅުމަކާއެކުއވެެ. 

( ހާމަކުރއަްވާ ގޮތުގައި ކޮންމެ އާއިލާއެއްވެސް ހައިރާކީ ގޮތުން 2911ސަލްވާޑޯ މިނުޗިން ) 

 3ޑު އާއިލާ، ކުދި ގްރޫޕްތަކަށް ބެހިގެންދެއެވެ. މިގޮތުން މައިގަނޑު ބައިތަކަކަށް ބެހެއެވެ. މިގޮތުން ބޮ

( މަންމައާއި 2( ހާމަކުރައްވާފައި ވެއެވެ. އެއީ 2911ބައެއް ފާހަގަކުރެވޭކަމަށް ސަލްވާޑޯ މިނުޗިން )

ނޑު އެއްބަފާ ކުދިން ނެވެ. އަޅުގަނޑުގެ އާއިލާވެސް ބެހިފައިވަނީ 3( ދމެަފިރިން، 1ބައްޕަ  ( އެއްބަ

ގޮތަށެވެ. މަންމައާއި ބައްޕައަކީ އެންމެ އިސް ފަރާތވެެ. ދެން ހިމެނެނީ ކައިވެނި ކޮށްގެން އުޅޭ މި

އާއިލީ މެމްބަރުންނެވެ. އެއަށްފަހު މަންމައާއި ބައްޕައަށް ލިބިފައިވާ ދަރިންނެވެ. މި ކުދި ގްރޫޕްތައް 

ކަށް ބަދަލު އައިނަމަވެސް އެކި ދުވަސްވަރު އެކިގޮތަށް ބަދަލުވުމުގެ ފުރުޞަތު އޮވެއެވެ. ގްރޫޕްތަ

 ބަދަލނުުވާ އެތައްކަމެއް އާއިލާތެރޭގައި ހުރެއެވެ. 

ގްރޫޕްގައި އުޅޭ މީހުންނަށް ބަލާއިރު، އެންމެ އިސްކޮށް ތިބީ މނަްމައާއި ބައްޕަ އވެެ. އޭގެ އިތުރުން 

ތިބެއެވެ.  އަންހެން ކުދިން  5ފިރިހެން ކުދިންނާއި ކައިވެނި ކޮށްގެން އުޅޭ  1ކައިވެނި ކޮށްގެން އުޅޭ 

ނޑު އަދި ކައިވެނި ނުކޮށް ތިބި ދެ ފިރިހެން ކުދިން ހިމެނެއެވެ.  މީގެ އިތުރުން ބައްޕަ އާއި އެއްބަ

ކޮއްކޮއެއްގެ ދެ ކުދިން އާއިލީ ގްރޫޕްތެރޭ ހިމެނިގެން ދެއެވެ. މިއީ އެ ދެ ކުދިންގެ މަންމަ މަރުވުމުގެ 

ން ގެންދިޔަ ދެ ކުދިންނެވެ. މިއަދު އެ ތެރގޭައި ކުރި ވަޞިއްޔަތަކާއެކު އާއިލާއިން ބަލަހައްޓަމު

 ދެމީހުންވެސް އުޅެނީ މީހުންނާ އިނދެގެން ވަކި ދިރިއުޅުމެކވެެ. 

އަޅުގަނޑުގެ އާއިލީ ގްރޫޕްތެރޭގެ މެމްބަރަކަށް ވުމަކީ އެހާ ފަސޭހަކަމެއް ނޫނެވެ. އެންމެ ބޮޑު  

މެމްބަރަކަށް ހެދުމަށް ކޮންމެ ކޮންމެ މީހަކު ގްރޫޕްގެ އެއް ސަބަބަކީ އާއިލީ މެމްބަރުންގެ ވިސްނުމެވެ. 

އި ބނޭުން ނުވުމެވެ. ބައްޕައާއި މނަްމަގެ ހަރުދަނާ ވިސްނުން ގަބޫލުކުރެވި އެއީ ނަމޫނާއެއްގެ ގޮތުގަ 

ލާ ހެދި އަޑެއް ދުވަހަކުވެސް މަންމައާއި ބައްޕަ އަރާރުންވެ އަޑު ގަންނަން ބޭނުންވާ ބޭނުންވުމެވެ.ބަލައި

ނާހަމެވެ. ދެބަސްވެ ތަޅާ ފޮޅިތަނެއް ނުދެކވެެ. އެހެންކަމުން އެފަދަ ކަމަކަށް މަގުފަހިވާނެ  އަޅުގަނޑެއް

މެމްބަރަކު އިތުރު ކުރާއިރު އާއިލީ ގްރޫޕަށް ފުރުޞަތެއް ހުޅުވޭކަށް އެއްވެސް މެމްބަރަކު ނޭދެއެވެ. 

އް ގަބޫލުކުރާ އެ ވި ފަދަ ހަމަތައަށް ގެނެވޭތޯ ބަލަނީ މި ދެންނެ ކޮންމެ މެމްބަރަކުވެސް އާއިލާ

 އުސޫލުތައް ހިފަހައްޓާނެހެން ހީވާ ފަރާތެކެވެ. 

( ހާމަކުރައްވާ ގޮތުގައި މައިގަނޑު ދެ ގޮތަކަށް އައިލާ ތެރެއަށް 1111ބްރާނޯ ސިމިއޮން )

މެމްބަރުން އިތުރުވެއެވެ. އެއީ އެ އާއިލާއަށް އުފަންވެގެން އާއިލީ ހަމަތަކާއި އުސޫލުތައް 

. ދަސްކޮށްދީގެންނާއި އާއިލާއިން ބޭރު މީހަކަށް އާއިލީ ގްރޫޕަށް ވަނުމަށް ފުރުޞަތު ދީގެންނެވެ 

އަޅުގަނޑުގެ އާއިލީ ގްރޫޕަށްވެސް މީހުން ވަނުމުގެ ފުރުޞަތު މިދެގޮތަށް ހުޅުވިފައި ވެއެވެ. އެގޮތުން 

މަންމައާއި ބައްޕަގެ ކުދިން އާއިލީ ގްރޫޕްތެރެއަށް ވަދެފައިވަނީ މަންމައާއި ބައްޕަ ދަސްކޮށްދެވި ހަމަތައް 

ނަ ގޮތަށްވެސް އާއިލީ ގްރޫޕަށް މެމްބަރުން ޤަބޫލުކޮށް އެހަމަތަކާ އެކުއވެެ. މެމްބަރުން އިތުރުވާ ދެވަ 

އިތުރުކޮށްފައި ވެއެވެ. އެއީ މނަްމައާއި ބައޕްަގެ ދަރިން އެހެން މީހުންނާ ކައިވެނިކޮށް އާއިލީ ގްރޫޕަށް 

އެ މެމްބަރުން ވަނުމުގެ ފުރުޞަތު ހުޅުވާލައިގެންނެވެ. މީގެ އިތުރުން އެހެން ގޮތަކަށްވެސް އާއިލީ 

މަންމައާއި ބައްޕަ ބަލަމުން އައި އެގޮތުން ތުރުވެފައިވާކަން ފާހަގަކޮށްލެވެއެވެ. ގްރޫޕަށް މެމްބަރުން އި

ނޑު ކޮއްކޮގެ ދެ ކުދިން ޢު މާއެކު އެ އަހަރުއްސުރެ ބަލަމުން އައު 1މުރުން ބައްޕައާއި އެއްބަ

ގެ އެހެންކަމުން އަޅުގަނޑު ވެ. ވުމުގެ ފުރުޞަތު ހުޅުވުނެ  ދެކުދިންވެސް އާއިލީ ގްރޫޕް މެމްބަރަކަށް

 އާއިލީ ގްރޫޕަށް މެމްބަރުން އިތުރުވާ މައިގަނޑު ތިންގޮތެއް އޮތްކަމަށް ގަބޫލުކުރެވެއެވެ. 

އެކި އާއިލގާައި މިކަން އޮންނަނީ އެކި އާއިލީ ގްރޫޕްތެރގޭައި ހައިރާކީ އޮންނަ ގޮތަށް ބަލާއިރު 

އނޮްނަ މުޖުތަމަޢުތަކގުައި  ގޮތަށެވެ. ޕެޓްރިއަކަލް މުޖުތަމަޢުތަކުގައި ނުވަތަ ފިރިހެނުންނަށް ބޮޑަށް ބާރު

ހަމަހަމަ ގޮތެއްގައި ޖިންސާމެދު ދެކެފައެއް ނޯވެއެވެ )ވޮޗްލާވިކް ޕީ، ޖޭ ބޭވިން، ޖެކްސަން ޑީ(. 

އާއިލާތަކގުައި ބޮޑަށް އިސްކަންދެވެނީ މުޖުތަމަޢުތަކގުައި އުފެދިފއަިވާ އެހެންކަމުން އެފަދަ 

ނިގަނޑު ރޭވިފައިވާ ގޮތަށް ބަލާއިރު އެންމެ އަޅުގަނޑުގެ އާއިލީ ގްރޕޫްގެ އޮފިރިހެނުންނަށެވެ. 

އިސްފަރާތަކީ ބައްޕަ އެވެ. ބައޕްަގެ މަސައްތަކީ އާއިލާއަށް ބޭނުންވާ އާމްދަނީ ހޯދައި އެޚަރަދުތައް 

ކާއި ގޮތްތައް ދަސްކޮށްދީ އުނގަންނައި ކަންކަމަށް ބަހައި ދަރިންނަށް ދީނީ ހަމަތަކާއި އުސޫލުތަ

އްޕަ ދައްކާ މަގުން ދަރިންނަށް އެހީތެރިވެ ގޭތެރޭގެ ކަންކަން މނަްމަގެ ރޯލަކީ ބަ ދިނުމެވެ. 

ފުރިހަމަކޮށްދިނުމެވެ. ގްރޫޕްގައި ހިމެނޭ ފިރހިެން މެމްބަރނުްނަށް ޚާއްޞަ ގަދަރެއް ގްރޫޕްތެރޭ 

ނަމަވެސް އަންހެން ބަލައިގަންނަނީ ފިރހިެން މެމްބަރުންނެވެ. ދެވިފައިވާއިރު އިސްބައެއްގެ ގޮތުގައި 

ށް ގަދަރުކުރުމާއި އެމީހުން އުފާކޮށްދިނުމާއި ހިތްހަމަޖައްސައި ދިނުމަކީ ފިރިހެން މެމްބަރނުްނަ

 މެމްބަރނުްގެ އުފަލެއްކަމަށް ދެކެއވެެ. 

( ހާމަކރުއަްވާފައިވާ ގޮތުގައި ފޯކްގްރޫޕަތަކުގައި 1122މާތާ ސިމްސް، މާރޓިން ސްޓެފަންސް )

 ފަންކްޝަނެއް މަސައްކަތްކުރެއވެެ. އެއީ  4މައިގަނޑު 

 މުނިފޫހިފިލުވުން  .2

 ޘަޤާފަތް ދެމެހެއްޓުން  .1

 ޢާންމު އުޞޫލުތައްޤާއިމް ކުރުމާއި އުގަންނައިދިނުން  .3

 މުޖުތަމަޢު ޤަބޫލުކުރާ ކަންތަކާއި ގޮތްތައް ހަރުދަނާކަންމަތީގައި ލެހެއްޓުން އެވެ.  .4

 އާއިލީ ފޯކް ގްރޫޕްތަކުގެ ތެރޭގައި މަސައްކަތް ކުރާކަން ޔަގީންކަމާއެކުފަންކްޝަން  4މި 

އަޅުގަނޑުގެ އާއިލީ ( ވިދާޅުވެއެވެ. 2915ދަންނަވަން ކެރިދާނެކަމަށް ވިލިއަމް ބެސްކޮމް )

 ގްރޫޕްގައިވެސް މި ފަންކްޝަންތައް މަސައްކަތްކުރާކަމަށް ގަބޫލުކުރެވެއވެެ. 

މާނައިގައި ބަޔާންކުރާ މައިގަނޑު ތިންބައިގެ ތެރެއިން އޭގެ ތަނަވަސް ، ފޯކްލޯރ

އެއްބައިކަމަށްވާ ވަރބަލް ފޯކްލޯތައް އާއިލީ ގްރޫޕްގެ ތެރެއިންވެސް ފެނިފައި ވެއެވެ. މި ފޯކްލޯތަކގުެ 

ކްލޯތައް ހިއްސާކުރުމުގައި އެހީގައި ހިތްހަމަޖެހުމާއި އުފާވެރިކަން އާއިލާގެ ތެރޭ އިތުވެއެވެ. އަދި މި ފޯ

ނޑައެޅިފައިވެއެވެ. ހަމަތަ ( ހާމަކުރައްވާ ގޮތުގައި 2992ވިލިއަމް ވިލްސަން )ކަކާއި އުސޫލުތަކެއް ކަ

ކޮންމެ އާއިލާއެއްގައި ކާބަފައނިްގެ ފަރާތުން ވާރުތަވެފައިވާ މާ ދިގުދިގު ވާހަކަތަކެއް ނުވަތަ 

ނުންތަކެއް، ނުވަތަ ހާދިސާތަކެއް ނުހުރެއެވެ. ނަމަވެސް ގިނަ އާއިލާތަކުގައި އެތައް ވާހަކަތަކެއް، ބު

ލަވަތަކެއް، އަދި މަޖާކަންތައްތަކެއް ދިމާވެފައި ހުރެއެވެ. އަޅުގަނޑުގެ އާއިލީ ގްރޫޕްގައިވެސް ކނަްއޮތީ 

މިގޮތަށެވެ. އާއިލީ ގްރޫޕް އެއްވެއްޖެނަމަ އޮންނަނީ ހުނުމާއި ސަކާރާތް ޖެހުމވެެ. ވާހަކަދެއްކުމާއި 

. އެކަންކަން ބިނާވަނީ އިހު ކޮށްފއަިވާ ކަމެއް ނުވަތަ ސަމާސާކުރުމެވެ. ޖޯކުތަކާއެކު ދިމާކުރުމެވެ

ނޑިއެއްގެ ވާހަކަތަކުން ނެވެ. ގްރޫޕްގެ ހައިރާކީ  ކަންތައްތަކަކާ ގުޅުވާލައިގެންނެވެ. ނުވަތަ ލިބިފއަިވާ ބޮ

އަށް ބަލާއިރު މި ސަމާސާތަކގުައި މަންމައާއި ބައްޕަ ބައިވެރިވުން ކުޑައވެެ. އެއީ ގިނަ ޖޯކުތަކާއި 

އް ކުޑއަިރުގެ ކަންކަމާ ގުޅިފައިވާއިރު އެކަންކަން މަންމައާއި ބައްޕަ އާ ސީދާ ގުޅިފައި ހާދިސާތަ 

ވާތީއެވެ. މިގޮތުން އެންމެ ގިނައިން ދެއްކޭ އެއް ވާހަކައަކީ އެކި ކުދިންނަށް ބައްޕަ ދީފައިވާ 

އެވެ. އެކަމުން އަދަބުތަކުގެ ވާހަކައެވެ. "އެއްތިޔޮބުރިން" އަތް ތިލައިގައި ޖަހާ ޖެހުންތަކުގެ ވާހަކަ

މިކަމުން އެތައް ކަމެއް ޢިބްރަތްތަކެއް ސަލާމަތްވުމަށް ކުރވެުނު މަސައްކަތްތަކުގެ ވާހަކަތަކެވެ. 

ހަނދާން ކޮށްދެއެވެ. އެފަދަ ކޮންމެ އަދަބެއް ލިބިފައވިަނީ ކޮންމެވެސް ގޯސްކަމެއް ކުރެވިގެންކަމަށް 

ކަންކަން ހަނދާންކޮށްދެއެވެ. އޭގެ ނަތީޖާތަކާމެދު ގަބޫލުކުރެވެއެވެ. މިއަދުވެސް ފޯކްލޯތަކުގެ އެހީގައި އެ

 ވިސްނެއެވެ. 

ވެސް ބަސްކޯޅިއަކީ މި ފަހރަު ބުނެފިން"  211ބައެއް ފަހަރު މނަްމަގެ ދުލުން ބުނެލާ "

ކެވެ. ބައްޕަ ގެއަށް އައުމާއެކު މނަްމަގެ ޝަކުވާތައް ބައްޕައަށް އަޑުއިވޭއިރު ކޯޅިއެވަރަށް ހަނދާންވާ 

ފަހަރު އެކަން ކުރުމަށް" ބުނެފިކަމަށް އެ ބުނާ  211ވޭ އެއް ލަފުޒަކީ " މިހާރު އެންމެ ގިނައިން އި 

މި  ފހަަރު ނުބުނި ނަމަވެސް ގިނަ ފަހަރު ބުނެވިއްޖެކަން ހާމަކޮށްދޭ 211ބނުުމެވެ. ސީދާ 

 އަނގަބަހުގެ ބުނުމެކވެެ. ފޯކް ގްރޫޕްތެރޭގައި ވަރަށްތެރޭގައި ހިމެނޭ ކަންބޮޑުކުރުމަކީވެސް ފޯކްލޯރުގެ 

މި ފަދަ ލަފުތައް ހަނދާންވުމުން ގްރޫޕް މެމްބަރުންގެ އިހުގެ މާޒީ ހަނދާންވެ، އެ އާއްމު ބުނުމެކވެެ. 

އެތައް ކަމެއް ހިފަހެއްޓުމަށް ގްރޫޕް ވަންތަކަމާއި އިތުރު ކަމަކާ ގުޅިފއަިވާ ހާދިސާ ހިތަށް ވަދެ 

ސަބަބުން އާއިލާ  ފޯކްލޯރުތަކގުެ( ވިދާޅުވަނީ މިފަދަ 2992ވިލިއަމް އޭ ވިލްސަން )އެހީތެރިވެއެވެ. 

އަމަލުކުރާނެ ގޮތް  މެމްބަރނުްނަށް އުޅުމާއި އަގުތައް ދަސްވެ ދުނިޔޭގައި ދިމާވާ ކަންތައްތައް ގުޅުވާލައި

 ދަސްވާ ކަމަށެވެ. 

އާއިލާގެ ފޯކްލޯތެރޭ ހިމނެެނީ ސަގާފީ ޝުޢޫރުތަކާއި އައިލީ އާއިލީ ގްރޫޕަށް ބަލާއިރު، 

ކާއި އަދި އާއިލީ ދިރިއުޅުމުގެ ތެރޭގައި ކުރާ ކަންތައްތަކާއި މެމްބަރުންގެ އިސްފަރާތްތަކުގެ ބުނުންތަ

ތެރޭގައި ދިމާވާ ކަންތައްތަކާއި ތާރީޚެވެ. މި ދެންނެވި ސަގާފީ ޝުޢޫރުތަކުގެ ސަބަބުން އާއިލާގެ 

މެމްބަރނުްގެ ގުޅުން ބަދަހިވެ ކުރަން ރަނގަޅު ކަންކަމާއި ގޯސްކަންކަން ދެނެގަނެވި ދުނިޔޭގައި 

މުގެ މާނަ ދަސްވެގެންދެއެވެ. މިގޮތުން އާއިލީ ފޮޓޯތަކަކީ ފާހަގަކޮށްލެވޭ ތަކެއްޗެވެ. އާއިލީ އެކި އުޅު

މެމްބަރުން އެކި ދުވަސްވަރުގެ ފޮޓޯތައް ރައްކާ ކުރެވިފއަިވާއިރު އެ ފޮޓޯތަކުން އެތައް ހަނދާންތަކެއް 

ދިރިއުޅޭ ތަންތަނުގެ ( ވިދާޅުވަނީ އެކިގައުމު ތަކުގެ 2999ގެނެސްދެއެވެ. ހެންރީ ގްލެސީ )

ފޮޓޯތަކަކާއި ކުރެހުންތަކަކުން އަންގައިދިނީ މެޓީރިއަލް ކަލްޗާރކަމަށް ވިދާޅުވެއެވެ. އެ ފޮޓޯތަކުން 

 މހީާގެ ޢިލްމަށާއި ސަގާފަތަށް ނުފޫޒު ފޯރުވާ އަސަރުކުރުވާކަމަށްވެސް ވިދާޅުވެއެވެ. 

ހަކު ބޭނުންކުރާ މެޓީއަލް ( ވިދޅާުވާ ގޮތުގައި ކޮންމެ ދުވ2919ަކާޝާންބްލެޓް ގިމްބްލެޓް )

ތަކެތީގެ ސަބަބުން )އޫ، ސަމުސާ، ލޯތަށި، ހަނދާނީހަދިޔާ ފަދަ ތަކެތީގެ ސަބަބުން( ހަނދާންތަކެއް 

އާވެ އަސަރުތަކެއް ކުރއެެވެ. އެމހީުން ބޭނުންކުރާ ތަކެތި ނުވަތަ ހަދާ ތަކެތީގެ ސަބަބުން ނުފެންނަ 

ށް އެމީހުން ބޭނުންވާ މނިްވަރާއި ގަދަރު ކުރެވޭ މނިްވަރު ބެކްރއަުންޑް މައުލޫމާތުގެ ސަބަބަން އެތަކެއްޗަ

ހާމަވެއެވެ. އާއިލީ ގްރޫޕަށް ބަލާއިރު ލޯތަށިން ފެންބުއިމަކީ ވަރަށް ފަހަކާ ޖެހެންދެންވެސް ދެމެހެއްޓި 



ދިރާސީ މަޒމުޫންއބިްރހާީމް                   އަންވަރު   Page 9 

 

 ގަބޫލުކުރެވެނީ އެ އާދައެކެވެ. ބިއްލޫރު ތަށި ހުރިނަމަވެސް އެފަދަ ލޯރަށގީައި ފެންބޯން ބޭނުންވެއެވެ. 

 ފެން ބުއިމުން މީރުވާނެ ކަމަށެވެ. ފެން ފިނިވާ ކަމަށވެެ. ގައި ތަށީ

ވަގުތަކު  4އާއިލީ ގްރޫޕަށް ބަލާއިރު އެކގުައި ކެއުމަކީ ވަރަށް ޚާއްޞަ ކަމެކވެެ. އާއްމުކޮށް 

ކއެުން އޮންނައިރު ކޮންމެ ފަހަރަކުވެސް އެންމެ ފުރަތަމަ ކާން އަރަނީ ބައޕްައާއެކު ފިރިހެން 

ނުން ކައި ނިމުމުން މަންމައާއެކު އަންހެން ކުދިން ކާން އަރައވެެ. ގިނަ ފަހަރަށް ކުދިންނެވެ. ފިރިހެ

ޖިލް ޓެރީ ރޑޫީ، އެރިކް އެލިއަސަން، ކްރިސްޓީ ކާން އަރަނީ ހަމައެކަނި ކެއުމުގެ ބޭނުމަކު ނޫނެވެ. 

ޑިންގަޑިއަށް އެކގީައި ކާން އަރަނީ ނަ އާއިލާތަކގުައި އަބަދުވެސް ގަގިވިދާޅުވަނީ ( 1111ބެލް )

ވާހަކަތައް ބަދަލުކުރާ ވަގުތަކަށް އެވަގުތު ވާތީއެވެ.  އޭގެ ބަދަލުގައި ވެ. ކޮންމެހެން ކާކަށް ނޫންކަމަށެ

ވަރަށް ރަހައާމެދު ވާހަކަދެއްކުމުގެ ބޭނުމުގައިވެސް މެއެވެ.  ތަކާމެދު ވާހަކަދެއްކުމާއި އޭގެ  ކެއްކުން

ގްރޫޕް މެމްބަރުން މިކަމުގައި ވަރަށް ގިނަ ވަގުތު ހޭދަކުރާކަން ނިސްބަތްވާ އަޅުގަނޑު ގިނަ ފަހަރަށް 

ޓް ގޫޑީ، ޖެނެޓް ތިއޮފައިނޯ، ކެރަން ޖެން މިފަދަ ކަންކަން ދިރާސާކުރެއްވުމަށްފަހުފހާަގަ ކުރެވެއެވެ. 

 އްބަސްވުންތައްކާނާއަކީ އާއިލާތަކުގެ ވާހަކަދެއްކުމާއި އެވިދޅާުވެފައިވަނީ ( 2914ކަރޓިސް )

 ދަމަހައްޓައިދޭ އެތްނިކް އައިޑެންޓިޓީއެކެވެ. 

ނޑެއެޅި އެގޮތަށް  އާއިލީ ގްރޫޕަށް ނަޒަރު ހިންގާލާއިރު ކެއުމުގެތެރޭގައި ވަކި އުސޫލުތަކެއް ކަ

ޢަމަލު ކުރަމުން ގެންދެއެވެ. އެންމެ ފުރަތަމަ ފިރިހެނުން ކާން އެރުމާއި، ކޮންމެ ކުއްޖަކަށް ވަކި 

މަސްނަމަ  މްސަލެއް ބޭނުންކުރުމާއި، ވަކިތަނެއްގައި އިށީނުމާއި ރޯދަގޮނޑިއެއް ހުރުމާއި، ވަކި ސަ

އެ ޖިންސުގެ ހުރިހާ ކުދިން އެކުގައި ކެއުމާއި ނަމާދު ނުކޮށް ، ވަގުތު ބަތޕްެން ބުއިމާއި ހާރުކާ

މިކަންކަމުގެ ރުތަވެފައިވާ ކަންކަމވެެ. ާާދަތަކުގެ ތެރގޭައި ހިމެނިގެން ވާ ނުކެއުން ފަދަ ކަންކަމަކީ އ

ބުން މައްސަލަތައް މަދުވެ، ހަމަޖެހުން އުފެދި ޒުވާބުތަކުން ދުރުކޮށްދެއެވެ. މި އުސޫލުތައް ނޯންނަ ސަބަ

ނަމަ އެއްކުއްޖަކު އިންނަ ގޮނޑީގައި އަނެއްކުއްޖަކު އިށީނުމާއި ނުވަތަ ވަކި ގޮނޑިއެއް ނުލިބިގެން 

( 2919ޑް އޭ އާރް )ހޯކްޗައިންކުރާ ޝަކުވާ އިތުވެ މައްސަލަ އުފެދުމަކީ ދުރުކަމެއް ނޫނެވެ. 

ޅުވަނީ ގްރޫޕްތަކުގައި ވަކި އުސޫލުތަކެއް ހަމަޖެހިފައި ހުރުމުގެ ސަބަބުން އެ ގްރޫޕެއްގެ ތެރޭގައި ވިދާ

ހަމަޖެހުން އުފެދި މައްސަލަތައް މަދުކޮށްދޭކަމަށެވެ. އަޅުގަނޑުގެ އާއިލީ ގްރޫޕުންވެސް މިކަން 

 ސާބިތުވެއެވެ. 

އާއިލީ ގްރޫޕުން ގަބޫލުކުރާ ދީނީ ގަބޫލުކުރުން ތަކުގެ ތެރގޭައި ހިމެނޭ އެންމެ މުހިންމު ކަމަކީ 

ގުރުއާން ކިޔަވަން ރަނގަޅަށް އެނގުމެވެ. ދީނީ ކަންކަމަށް ލޯބި ކރުުމވެެ. ކޮންމެ ދުވަހެއްގެ ފަތިހު 

ރިވުމަކީ ޝަރުތެކވެެ. ގައި ރޭޑިއޯ އިން އަންނަ ގުރުއާން ކިޔެވުމުގައި ހުރިހާ ކުދިން ބައިވެ 5:31

މިނެޓްގެ  25އެދުވަސް ފެށެންޖެހޭނީ އެކަމާއެކުއެވެ. މިކަމުގައި އިސްވެ އުޅެނީ ބައްޕަ އެވެ. 

ކޮންމެ ކުއްޖަކަށް ގުރއުާން ފިލާވަޅު ނަގައިދިނުމވެެ. މިކަން ކުރިއަށް އެކިޔެވުމަށްފަހު ދެން އޮންނަނީ 

ންމެ ދޮށީ މެމްބަރެވެ. މިގޮތަށް ކިޔަވާ މި ކިޔެވުން ދަނީ ޢުމުރުގެ ތަރުތީބުންނެވެ. އެންމެ ފުރަތަމަ އެ 

ނިންމެނީ އެކުއްޖަކު ޚަތިމުކޮށް ނިންމުމުންނެވެ. ޚާތިމުކުރާ ދވުަހު ބޮޑިބަތްކައްކާ ތަންގަނޑު 

ނޑިބަތް މީހުންނަށް  ބެހުން އޮވެއެވެ. ކިޔވަައިދިނުމާއި ނަމާދުގައި ކިޔާތަކެތި ދަސްކޮށްދިނުމާއި ބޮ

ވެއެވެ. ންފަދަ ކަންކަމަކީ ބައޕްަގެ ޒިންމާތަކުން ބައެއް ކަމގުައި ހަމަޖެހިފައި އޮގުރުއާން ކިޔެވައިދިނު 

 މިއީ ޢާންމު އުޞޫލުތައްޤާއިމް ކުރުމާއި އުގަންނައިދިނުމަށް އާއިލާގެ ތެރެއިން ކުރެވޭ މަސައްކަތެކވެެ. 

ސް އާއިލީ މުޖުތަމަޢު ޤަބޫލުކުރާ ކަންތަކާއި ގޮތްތައް ހަރުދަނާކަންމަތީގައި ލެހެއްޓުވުމަށްވެ 

ހިޔަރަކާތް ދުވަހާއި ދެ ޢީދު ދުވަހާއި ރަބިޢުލް ގްރޫޕްތެރެއިން ގިނަ ކަންތައްތަކެއް ކުރެވެއެވެ. މީގޮތުން 

ވަނަ ދވުަހު ޞަލަވާތް ކިޔެވުމަކީ އާދައެކވެެ. ގޭން ބޭރު މހީުން ގެއަށް 21އައވަލް މަހުގެ 

ބައިވެރި ވެއެވެ. އަދި ޞަލަވާތް ކިޔައި  ގެނެސްގެން ހިންގޭ މިހަރަކާތގުައި ގޭގެ ހުރިހާ ފިރިހެންކުދިން 

ނިމުމުން ބޮޑު ކެއުމެއް އޮވެއެވެ. މި ކެއުން ތައްޔާރު ކުރުމގުައި އިސްވެ އުޅެނީ މަންމައާއި އަންހެން 

ވެސް ބަހާ އުޅެއެވެ. މި އާދަތަކުގެ ތެރެއިން އަނެކނުްނަށް  މި ކެއުމުން ބައެއް ގޭގެއަށްކުދިންނެވެ. 

އެހީތެރިވުމާއި އާއިލީ ގުޅުން ދެމެހެއްޓުމާއި އަވަށްޓެރިންނަށް ކަމޭހިތުމަށް ދަސްވެއެވެ. މީގެ އިތުރުން 

ކޮންމެ އިދުން އާދެއެވެ. ބައެއް މީހުންނަކީ ގަވާ ކޮންމެ ހުކުރު ދުވަހަކު ގެއިން ބޭރުން މހީުން ކާން 

މީހުންނެވެ.  އަންނަ މީހުންނެވެ. އަނެއް ބައި މީހުންނަކީ ދެވޭ ދައުވަތާއެކު އަންނަދުވަހަކު  ހުކުރު

އިދުން އަންނަނީ އާއިލާއިން ބޭރު ނަމަވެސް ވަރަށް ގިނަ އެހީތައް އާއިލާއަށް ލިބިފއަިވާ ނުވަތަ ގަވާ 

ގުޅުމެއް އޮންނަކަން ފާހަގަ  އެހީތެރިކަމަށް ބޭނުންވެފައިވާ މީހުންނެވެ. އެފަރާތްތަކާ އާއިލާއިން ޚާއްޞަ

 ކުރެވެއެވެ. 

ގްރޫޕު މެމްބަރުންގެ ގަބޫލުކުރުންތައް ހުރި ގޮތަށް ބަލާއިރު ކޮންމެ ކޮންމެ ބަހުރވުައަކުން 

ކޮށް ހެދުމާއި ބާރަށް ލަވަ ގަދަވާހަކަ ދެއްކުމަކީ ގަބޫލުކުރެވޭ ކަމެއް ނޫނެވެ. ގޭތެރޭގައި އަޑު

ނޫނެވެ. އާއިލީ މެމްބަރުންނާ ވާހަކަދައްކާއިރު ވަކި ހަމަތަކެއް  ޖެހުމަކީވެސް ގަބޫލުކުރެވޭ ކަންކަމެއް

ގެންގުޅުމަށް ވަނީ ފަރިތަވެފައވެެ. އެގޮތުން ބައްޕަ އާ ވާހަކަދައްކާއިރު މާތް ދަރަޖއަިން ވާހަކަދެއްކުމަކީ 

ކުމާއި އަދި ތިމާއަށް ވުރެ ބޮޑެތި މީހުންނަށް ރީތި ބަހުން ވާހަކަދެއްކޮންމެހެން ކުރަންޖެހޭ ކަމެކވެެ. 

އިހުތިރާމާއެކު ވާހަކަ ދެއްކުމަކީވެސް ކުރަންޖެހޭ ކަމެކވެެ. އެއްވެސް ގޮތަކަށް ހުތުރު ބަހުން ވާހަކަ 

 ދައްކައިފިނަމަ ނުވަތަ އެފަދަ އަޑެއް އިވެއްޖެނަމަ އެކަމަށް އަދަބު ލިބގިެންދެއެވެ. 

 ސްމިތު  ލެރީ  އާއި ކެޗްރޫ ޔެމުނާ ކަމއެް  21 އަސަރުކުރާ އަށް ޕޮލައިޓްނެސް ނުވަތަ އިހުތިރާމް އަދަބު

އެންމެންނާ އެއް  ވިސްނާލާއިރު އަގުތަކަށް އިޖުތިމާޢީ ހިމެނޭ ތެރޭގައި  އޭގެ ހާމަކުރައްވާއިރު( 1111)

 ބނިާވެފައި  ކާމިޔާބުވުން މުއާމަލާތެއްދަރަޖައެއް ބޭނުންކޮށްގެން ވާހަކަ ދެއްކުމަކީ އަދަބު ކުޑަ ގޮތެކވެެ. 

 މުއާމަލާތެއް  އެ ގޮތަކީވެސް ފޯރުކޮށްދޭ އެމެސެޖް. ނޫނެވެ ށްބުނުމަކަ ބުނާ  ހަމައެކަނި އޮންނަނީ

، ގެލޮއިސް ސިންޑީ އަދި ސިޗް ޒަލަވޮލް، ލިއު ޝްއާންގް ) ކަމެކެވެ  މުހިންމު ވަރަށް ކާމިޔާބުވުމަށް 

 ޓޫމޭ -ޓިން ސްޓެލާ އާއި ގްޑީކުންސްޓް ވިލިއަމް، ކުރެއްވުމަށްފަހު ދިރާސާ މކިަންކަން(. 1122

 ސްޓައިލުގެ  4 ކުރުމުގެ މުއާސަލާތު، ފާހަގަކުރާ ތިއަރިސްޓުން ކޮމއިުނިކޭޝަން ވނަީ( 2911)

 . ފައެވެ ތަފުސީލުކޮށްދއެްވާ" އިންޑައިރެކްޓް" އާއި" ޑައިރެކްޓް" ހިމެނޭ ތެރގޭައި

އާއިލީ ގްރޫޕްގައި ބޮޑަށް ބނޭުން ކުރވެެނީ ނުސީދާ ބަސްމަގާއި  ތެރެއިން  ވައްތަރުގެ ދެ މި

 ސޯޝަނާ  ބްލަމްކަލްކާ، ދިރާސާކުރެއްވުމަށްފަހު ޢިބާރާތް ނުސީދާ ޢިބާރާތާއި ސީދާއިބާރާތްތަކެވެ. 

 ގުޅުންހުރި  މިއީ ފާހަގަކުރުމާއި އިޙްތިރާމް އަދަބު ނުސީދާކަމާއި ސީދާކަމާއި ވދިޅާުވެފައިވަނީ( 2911)

ނުޖެހުމާއި ހިތްހަމަ  ޒުވާނާ  ބނުުމުން ސީދާކޮށް ނަމަވެސް .  ކަމަށެވެ ދެކަމެއް މޅުިން ނަމަވެސް ކަމެއް

 ހުރަސްއެޅޭ އިހުތިރާމަށް އަދަބު  އެއީ ނަފުރަތު އިތުވުމުގެ ފުރުޞަތު ބޮޑުވެއެވެ. އެހެންކަމުން އެއީ

މި ކަންކަމަށް ބަލާއިރު ގްރޫޕްތެރގޭައި އެކަށީގެންވާ ބަސްމގަެއް . ގަބޫލުކުރެވެއެވެ ކަމެއްކަމަށް

 ކުރުން އޮތްކަމަށް ގަބޫލުކުރެވެއެވެ. ބނޭުންކުރެވި ގުޅުންތައް ދެމެހެއްތެނިވި ގޮތަށް މުއާމަލާތު 

މީގެ އިތުރުން އެއް މެމްބަރަކު އަނެއް މެމްބަރަކާ މުޚާތަބު ކރުަން ބޭނުންކުރެވޭ ނަންތައްވެސް 

ނަންތަކަކީ ދޮންބޭބެ، ދޮންދައްތަ، ތުއްތައްތަ، ކުޑަދައްތަ، ކުޑަދޮންބެ،  އޮންނަނީ ކަނޑައެޅިފައެވެ. އެ

ކުޑަދޮންތަ، ކުޑަތުއްތަ، ބޮޑުބެ، ކުޑަބެ، ތިއްތިދޮންބެ، ކުޑަތިއްތިދޮންބެ އެވެ. ވާހަކަދައްކާއިރު 

 އެއްވެސް މެމްބަރަކު އނަެއް މެމްބަރުގެ ނަމުން، ނުވަތަ ކަލެއޭ ކިޔާފައި ވާހަކައެއް ނުދައްކއަެވެ.

ނަމަވެސް މި ނަންތައް މަޑުމަޑުން ބަދަލުވެ ކުރުވެފއަިވާކަން ފާހަގަ ކުރެވެއެވެ. މިގޮތުން މިހާރު 

ތިއްތި އަދި ބނޭުންކުރަނީ ދޮންބެ، ދޮންތަ، ތުއްތަ، ކުޑައްތަ، ކުޑޮންބެ، ކުޑުއްތު، ބޮޑުބެ، ކުޑަބެ، 

ގެ ނަމުން ވާހަކަދައްކައެއް މިންމި މި ނަންތަކެވެ. ނަމަވެސް އެއްވެސް މެމްބަރަކު އނަެއް ބައިވެރިޔާ 

މިފަ ނަންތަކަކީ ސަޤާފީގޮތުން ވެސް ނުކުރެއެވެ.  އެގޮތަށް ވާހަކަދައްކާކަށްއަދި ނޫޅެއެވެ. 

( 2999ވާރުތަވެފައިވާ ފޯކްލޯތަކާއެކު ދަސްވެ ބަދަލވުަނމުންދާ ނަންތަކެއްކަމަށް އެލަން ޑަންޑެސް )

 ރޫޕުންވެސް މިކަން ހާމަވެއެވެ. ހާމަކުރައްވައެވެ. އަޅުގަނޑު ނިސްބަތްވާ އާއިލީ ގް

މީގެ އިތުރުން ޢީދު ދުވަސްތަކާއި ޚާއްޞަ ދުވަސްދުވަހު ލުމަށް ބޭނުންކުރާ ޚާއްޞަ  

ހެދުންތަކެއް ގެންގުޅުނެވެ. އެ ހެދުންތައް ގިނަފަހަރަށް ލަނީ ހަމައެކަނި އެ ދުވަސްތަކުގައެވެ. ބައެއް 

ލީރުގެ ތެރެއިން ބނޭުން ކުރެވެއވެެ. މިއީވެސް ފޯކް ފަހަރު އެހެން ރަށްރަށަށް ދާއިރުވެސް އެ ހެދުންތައް

ބޫލުކުރުމެކވެެ. މިކަން ގުޅިފައިވަނީ އާއިލީ ފެންވަރާއި މާލީ ހާލަތާ ކަމަށް އައިސްފައިވާ ގަ

( ހާމަކުރައވްަނީ ބައެއް ފަހަރު 1111ގަބޫލުކުރެވެއެވެ. ނިކް ސޕިޒަރ، ރޮބަޓް ބރެނޮް )

ކަމާއި ހާލަތާ ގުޅިގެން ކަމަށވެެ. މި ވިސްނުމަށް ބަލާނަމަ ފޯރކުލޯރުތައް އުފެދެނީ އާއިލީ ތަނަވަސް

އަޅުގަނޑުގެ އާއިލާގެ އޭރުގެ ހާލަތު ހުރިގޮތުން އެފަދަ ހެދުންތަކެއް މާގިނައިން ލިބެން ނުހުންނާތީވެ 

 އެފަދަ ކޮންމެ ކަމަކަށް ތއަްޔާރުވެ ތިބުމަށް އެވިސްނުން ބޭނުން ކުރީކަމަށް ގަބޫލުކުރެވެއެވެ. 

ސްޓްކްޗަރަލް ފަންޝަނަލިޒަމް، ސޯޝަލް ( ވިދާޅުވާ ގޮތުގައި 2919އޭ އާރް ) ހޯކްޗައިލްޑް

އެކްސްޗޭންޖް ތިއަރީ އަދި ކޮންފްލިކްޓް ތިއަރީގެ އެހީގައި އާއިލާތެރޭގެ ރޯލްތަކާއި އެރޯލްތަކަކީ 

 މުން އި އާއިލާ ދިރާސާ ކޮށްލުނަ ގޮތް ދެނެގަނެވެއެވެ. މި ތއިަރީގެ އަލީގަ ކޮބައިކަމާއި އެރޯލްތައް އޮން

މުޅި ގްރޫޕުން ފިރިހެނުންނަށް ވަރަށް ބޮޑު އިސްކަމެއް ދެވޭކަން ފހާަގަ ކުރެވެއެވެ. އަދި ކޮންމެ 

އެކި ފަރާތްތަކަށް ބހަާލާފއަި ހުންނަކަންވެސް ފާހަގަ ކުރެވެއެވެ. ސަޤާފީ ގޮތުން  ކަމއެްވެސް

ވާރުތަވެފައިވާ ކަންކަމުގައި ހިފަހައްޓާ ދިނީ ކަންކަމަށް ޚާއްޞަ ޞަމާލުކަމެއް ދެވޭކަންވެސް ފާހަގަ 

 ކުރެވެއެވެ. 

ލް ޗޮއިސް ތިއަރީ ( ވދިޅާުވާ ގޮތުގައި ސޯޝަލް އެކްސްޗޭންޖް ތިއަރީ/ ރޭޝަނ2914ަޕީޓަރ ބްލައު )

އަކީ އަމިއްލަ އެދުން ބޮޑު މިންވަރު ދެނެގަނެވޭ ތިއަރީއެކެވެ. ކަންކަމާ ނުވިސްނާ މީހުން އާއްމުކޮށް 

އަމިއްލަ އެދުން ކުޑަކުރަންޖެހޭކަން ދެނެގަނެވޭ ތިއަރީއެކެވެ. މިތިއަރީގެ އެހީގައި ގްރޫޕެއް 

ގުޅުންތައް  ކު އަނެކަމަށް އަޅާލާ މިންވަރާއިއެކަދިރާސާކޮށްލުމުން އެބަޔަކު އެދުންވެރިވާ މިންވަރާއި 

ނިސްބަތްވާ ގްރޫޕަށް ވިސްނާލާމުން އެނގެނީ އެކަކު  ހުންނަ ގޮތް ދެނެގަނެވެއެވެ. އަޅުގަނޑު 

އަނެކަކަށް އަޅާލާކަމާއި އަދި ނުދަންނަ މީހުންނަށް އެހީތެރިކަން ފޯރުކޮށްދޭ ކަމެކވެެ. މިއީ ގިނަ ބަޔަކު 

ވާތީ އެހެން މީހުންގެ އެހީތެރިކަމާއި އެއްބާރުން ގްރޫޕަށް  ންތައްތަކަކަށް ގަބޫލުކުރާ ބަލައިގަންނަ ކަ 

 ލިބޭކނަްވެސް ފާހަގަ ކުރެވެއވެެ. 

ޖިންސީ ތަފާތުކުރުމަކީ ސަގާފީ ގޮތުން ފިރިހެނުންނަށް ވަކި ކަންތައްތަކެއް، އަންހެނުންނަށް 

ނޑައެޅުމެވެ. މާޒީއަށް ޖެހިލާއިރު އަންހެނުން  ކުރާ ކަންތައްތަކަކީ ގޭތެރެ  ވަކި ކަންތައްތަކެއް ކަ

ބެލެހެއްޓުމާއި ދަރިން ބެލެހެއްޓުމެވެ. އަދި އަވަސްކޮށް، ގިނައިރު ކުރަންޖެހޭ ކަންކަން އަންހެނުންނަށް 

މި (. 1111ނުވާނެކަމަށް ގަބޫލުކުރެވެއެވެ. )އެލިސް އީގްލީ، ވެންޑީ ވުޑް އަދި އެމަންޑެޑް ޑިއެކްމެން 

ނިހާ މެޓޫ، ތްވާ ގްރޫޕް ތެރޭ އޮތްކަމަށް ގަބޫލުކުރެވިދާނެއެވެ. ވިސްނުން އާއިލާގެ އަޅުގަނޑު ނިސްބަ

( "ޕާކިސްތާނުގައި ކުރި ދިރާސާއަކުން ހާމަވަނީ އާއްމު ތަންތަނާގައި ކުރާ 1114ނަޖީބު ހުސައިން )

ކަންތައްތަކަކީ ފިރިހެނުންކުރާ ކަންތައްތަކެއް ކަމަށެވެ. ގޭތެރޭގައި ކުރާ ކަންތައްތަކާއި މަސައްކަތްތަކަކީ 

އަންހެނުންގެ ކަންތައްތަކާއި މަސައްކަތްތަކެއްކަމަށް ގަބޫލުކުރެވި ވަނީ ތައްގަނޑު ޖެހި 

(. ތައްގަނޑުޖެހުމަކީ ވަރަށް ފުޅާ ދާއިރާއެއްގައި 91)ސްޓީރިއޯޓައިޕްކުރެވި( ފައެވެ." )ޞ

ލައުރާ ބާކް އަންހެނުންނާއި ފިރިހެނުންނަށް ވަކި ދައުރުތަކެއް އޮންނަކަމަށް ގަބޫލުކުރާ ގަބޫލުކުރުމެވެ )

(. ޖނިްސްގެ ދައުރުގެ ތަފާތު ބޮޑުވާ މައިގަނޑު ސަބަބަކީ ތއަްގަޑު ޖެހުންކަމަށް 1113

މި ގްރޫޕަށް ވިސްނާލާއިރު ގޭތެރެއާ ގުޅިފައިވާ ހުރިހާ ކަމެއް ކުރަނީ މަންމައާއި ގަބޫލުކުރެވެއެވެ.  

 ވެ. ނީ ބޭރާ ގުޅިފައިވާ ކަންކަމެއަންހެން ކުދިންނެވެ. ފިރިހެން ކުދިން ކުރަ

މީގެ އިތުރުން ދެ ޖިންސަށް ކުރެވޭ އިހުތިރާމްވެސް ތަފާތުވެފައިވާކަން ފާހަގަ ކުރެވެއެވެ. މިގޮތުން 

މަންމައާ އާދައިގެ ދަރަޖައިން ވާހަކަދައްކާއިރު ބައްޕައާ ވާހަކަ ދައްކަނީ މާތް ދަރަޖއަިންކަން ފހާަގަ 

ތައާ ވާހަކަ ދައްކަނީ އާދައިގެ ކުރެވެއެވެ. އަދި ދޮންބެއާ މާތް ދަރަޖައިން ވާހަކަދައްކާއިރު ދޮން

މި ( ވިދޅާުވާ ގޮތުގައި އެކިމހީުން އެކި ސަގާފަތްތަކުގައި 2999މައިކަލް ސްޕްރޭގު )ދަރަޖައިންނެވެ. 

 ގޮތަށް ކުރެވޭ މުޚާތަބުތަކުން އެ ޖިންސާމެދު ދެކޭގޮތަށް ބޮޑު އަސަރެއް ކުރެއވެެ. 

 

 

 ނިންމުން: 

ތެރެއިން އެންމެ މުހިންމު ގްރޫޕަކީ އާއިލީ ގްރޫޕެވެ. އެއީ ޕްތަކުގެ އަޅުގަނޑު ނިސްބަތްވާ ގްރޫ 

އަޅުގަނޑާ އެންމެ ބޮޑަށް ގުޅިފައިވާ އަދި އަޅުގަނޑު އަޅުގަނޑަކަށް ވުމުގައި އެންމެ ބޮޑު ދައުރެއް 

މި ގްރޫޕްގެ އަސަރު ވަނީ އަޅުގަނޑު ލެއާ ވަނީ އެގްރޫޕުންކަމަށް ގަބޫލުކުރެވޭތީ އެވެ.  އަދާކޮށްފައި

އެވެ. އެހެންކަމުން މިފަދަ ގުޅުމެއް އުފެދި މިހާ ބޑޮު އަސަރެއް ކުރާތީވެ އަޅުގަނޑު ހިތާ ގުޅިފަ

 ބއަިވެރިވާ އެކި ގްރޫޕްތަކުން އެންމެ މުހިންމު ގްރޫޕަކީ އާއިލީ ގްރޫޕވެެ. 

ގްރޫޕަށް ވިސްނާލާއިރު މިއީ ވަރަށް ހަމަޖެހޭ ރީތި އުޅުމަކަށް މަގުފަހިވެފައިވާ ގްރޫޕެކެވެ. 

ރާރުންވުންމަދު އެކަކު އަނެކަކަށް އެހީތެރިކަން ފޯރުކޮށްދެމުންދާ ގްރޫޕެކެވެ. ފޯކްލޯގެ ޒުވާބުކުރުމާއި އަ

އިރު، މުނިފޫހިފިލުވުމާއި، ޘަޤާފަތް ދެމެހެއްޓުމާއި، ޢާނމްު ތެރގޭައި ހިމެނޭ ވައްތަރުތައް ފެންނަ 

އުޞޫލުތައްޤާއިމްކޮށް އުގަންނައިދިނުމާއި، މުޖުތަމަޢު ޤަބޫލުކުރާ ކަންތަކާއި ގޮތްތައް 

 ހަރުދަނާކަންމަތީގައި މެމްބަރުން ލެހެއްޓެވުމަށް ގްރޫޕުން މަސައްކަތް ކުރާކަން ފހާަގަ ވެއެވެ. 



ދިރާސީ މަޒމުޫންއބިްރހާީމް                   އަންވަރު   Page 16 

 

ނަމަވެސް މުޅި ގްރޫޕުންވެސް އެންމެ ބޮޑަށް ފާހަގަ ކުރވެެނީ ޖިންސީ ތަފާތުކުރުންތައް 

ގެންގުޅޭ ކަމެކވެެ. ފިރިހެނުންނަށް ދެވޭ އިސްކަން އަންހެނުންނަށް ނުދެވޭ ފިރިހެނުންނަށް މާ މާތްކޮށް 

 ހިތޭކަމެކވެެ. 

މި ދިރާސާއިން ފޯކްލޯ ގްރޫޕެއްގެ މުހިންމުކަމާއި އެ ފޯކްރޯލުތަކުން ގިނަ ކަންތައްތަކެއް 

އަދި ކަންކަން ދެމިގެން ހާމަވެފައެވެ.  ދަސްވާކަމާއި އެކަމުގެ ސަބަބުން އެތައް އަސަރެއް ކުރާކަން ވަނީ

 ދިއުމާއި ބަދަލު އައުމާވެސް ފޯރކްލޯ ގުޅިފއަިވާކަން ހާމަވެއެވެ. 

 ރިފަރެންސް ލިސްޓް:

 

 . ބްލޫމނިްގޓަން: އިންޑިއާނާ ޔުނ ޔުވަރސިޓީ ރިއަލް ކަލްޗަރމެޓީ(. 2999ހެންރީ ގެލެކްސީ. )

 ޕްރެސް. 

ސެކަންޑް ޝިފްޓް: ވޯކިންގ ޕޭރަންޓްސް އެންޑް ދަ ދަ (. 2919ހޯކްޗައިންޑް އޭ އާރް. )

 . ރިވޮލިއުޝަން އެޓް ހޯމް

 ނިއުޔޯކް: ވިކިންގ.

 . ޖެކްސަން: ޔުނިވަރސިޓީ ޕްރެސް އޮފް ޕަބްލިކް ފޯކލްޯ(. 1111ނިކް ސޕިޒަރ، ރޮބަޓް ބރެނޮް. )

 މެސިސިޕީ. 

 އާމޮންކް، ނިއުޔޯކް: އެމްއީ  އެންސައިކޮޕީޑިއާ އޮފް އެމެރިކަން ފޯކްލޯ.(. 1111ބްރޯނާ ސިމިއޮން. )

 ޝާޕް. 

 (. "އޮބްޖެކްޓް އޮފް މެމޮރީ: މެޓީރިއަލް ކަލްޗަރ އެޒް ލައިފް 2919ކާޝާންބްލެޓް ގިމްބްލެޓް. )

 : ލގޯަން ، ފޯކް ގްރޫޕްސް އެންޑް ފޯކް ޖޯންރާ: އަ ރީޑަރ)އެޑިޓްކުރއެްވި( ރިވިއު." އީ އޮރޮން 

 ޕްރެސް. ޔުޓާ ސްޓޭޓް ޔުނިވަރސިޓީ 

 (. "ވެލޫއިން، ޕްރިޒަރވިންގ، އެންޑް ޓްރާންސްމިޓިންގ ފެމިލީ 1111ކްރިސްޓީ ބެލް. )

 ސްޓްރެންޓްނިނގް އަވަރ ފެމިލީސް: އެން ޑޮންހީލްޓް )އެޑިޓްކުރއެްވި( ޓްރޭޑިޝަންސް." ޑީ 

 ސޯލްޓް ލޭކް ސިޓީ: ބްކރްާފްޓް.  އޮން ދަ ފެމިލީ.ޑެޕްތު އެޓް ދަ ޕްރޮކްލެމޭޝަން  -އިން 

  ސޭމް: ރިކުއެސްޓް އިން ޕްލައިޓްނެސް އެންޑް އިންޑައިރެކްޓްނެސް(. 2911. )ސޯޝަނާ ، ބްލަމްކަލްކާ

   .241-231. 22 .ޕްރެގްމެޓިކްސް   އޮފް ޖަރނަލް؟ ޑިފަރެންޓް އޯރް

 ލަންހާރމް، މެރީލޭންޑް: ރޯމަން  އިންޓަނޭޝަނަލް ފޯކްލަރިސްޓިކްސް.(. 2999އެލަން ޑަންޑެސް. )

 ފީލްޑް ޕަބްލިޝިންގ.އެންޑް ލިޓްލް 

 (. ސޯޝަލް ރޯލް ތިއަރީ އޮފް 1111އެލިސް އީގްލީ، ވެންޑީ ވުޑް އަދި އެމަންޑެޑް ޑިއެކްމެން. )

 ޑިފަރެންސެސް އެންޑް ސިމިލަރިޓީސް: އަ ކަރެންޓް އެޕްރައިސަލް. ތޯމަސް އީކަސް ސެކްސް 

ދަ ޑިވެލޮޕްމަންޓް ސޯޝަލް ސައިކޮލޮޖީ އޮފް )އެޑިޓްކުރެއްވި(  އާއި ހޭންސް ޓުރައުޓްނާ

  އެންޖޭ: ލޯރެންސް އެލްބައުމް.  ޖެންޑަރ.

 

 (. ފޯރ ފަންކްޝަން އޮފް ފޯކްލޯ." އެލަން ޑަންޑިސް، )އެޑިޓްކުރެއްވި( 2915ވިލިއަމް ބެސްކޮމް. )

ޑް ކްލިފްސް ، ފޯކްލޯދަ ސްޓަޑީ އޮފް   : ޕްރެންޓިސް ހޯލް. އެންގަލްވު

  ވެސްޓަރނ ފޯކްލޯ(. "ޕަރސަނަލް ނެރޭޓިވްސް: ދަ ފެމިލީ ނޮވެލް." 2992ވިލިއަމް ވިލްސނަް. )

 51:211-249 . 

 . ޕްރެގްމެޓިކްސް އޮފް ހިއުމަން ކޮމިއުނިކޭޝަން(. 2911ވޮޗްލާވިކް ޕީ، ޖޭ ބވޭިން، ޖެކްސަން ޑީ. )

 ނިއުޔޯކް: ނޯޓޮން. 

 ޕަރައިމަރީ ސްކޫލްސް އެސެސްޑް ނޮވެމްބަރ  (. ރިޑިން ސްކީމްސް އިނ2999ްމައިކަލް ސްޕްރގޭު. )

. ނެގީ 1121 21 

 http://www.spartacus.schoolnet.co.uk/sociology.sprague.htm  .ްނ 

 އެން  ފޯކްލޯ:(. "ފެމިލީ ފޯކލްޯ." ވޮލް އައި ޓީ އޭ ގްރީން )އެޑިޓްކުރެއްވި( 2991މާގްރެޓް ޔޫކޮން. )

 . ސަންޓާ އިންސައިކޮލޮޕީޑިއާ އޮފް ބިލީފްސް، ކަސްޓަމް، ޓޭލްސް، މިއުޒިކް، އެންޑް އާޓް

http://www.spartacus.schoolnet.co.uk/sociology.sprague.htm

 ކްލިއޯ.ބާބަރާ: އޭބީސީ 

 : އެން އިންޓްރޮޑަކްޝަން ޓު ދަ ލވިިންގ ފޯކްލޯ(. 1122މާތާ ސިމްސް، މާރޓިން ސްޓެފނަްސް. )

ވަނަ އެޑިޝަން(. ލޯގަން: އުޓަރ  1) ޕީޕަލް އެންޑް ދެއަރ ޓްރޭޑިޝަންސް.ސްޓަޑީ އޮފް 

 ސްޓޭޓް ޔުނިވަރސިޓީ ޕްރެސް. 

 ކޭމްބްރިޖް، އެމްއޭ: ހަވަރޑް  ފެމިލީސް އެންޑް ފެމިލީ ތެރަޕީ.(. 2914ސަލްވާޑޯ މިނުޗިން. )

 (. 1122. )ގެލޮއިސް ސިންޑީ  އަދި ސިޗް  ޒަލަވޮލް، ލިއު  ޝްއާންގް ޔުނިވަރސިޓީ ޕްރެސް.

  އެންޑް ކަލްޗަރސް ގްލޯބަލް ކޮމިއުނިކޭޝަން އިންޓަރކަލްޗަރަލް އިންޓޮރޮޑިއުސިން

 . ލިމިޓެޑް ޕަބްލިކޭޝަން ސޭޖް: ލަންޑަން .ކޮންޓެކްސްޓް

 ވަނަ އިސްދާރު(. ލަނޑަން: ޕިއަރސަން  1) (. ޗައިލްޑް ޑިވެލޮޕްމަންޓ1113ްއުރާ ބާރކް. )ލަ

  ކޮންޓެކްސްޓް، ކަލްޗަރ(. 1111. )ސްމިތު ލެރީ އާއި ކެޗްރޫ ޔެމުނާއެޑިއުކޭޝަން އިންކް. 

  . ރޫޓްލެޖް: ނިއުޔޯކް. އިންގްލިޝަސް ވޯލްޑް  އެންޑް

 . ނިއުޔޯކް: އެކްސްޗޭންޖް އެންޑް ޕަވަރ އިން ސޯޝަލް ސޯޝަލް ލައިފް(. 2914ޓަރ ބުލައު. )ޕީ

 ވިލޭ. 

 (. " އަ ފްރޭމްވޯކް ފޮރ ދަ 2914ޖެންޓް ގޫޑީ، ޖެނެޓް ތިއޮފައިނޯ، ކެރަން ކަރޓިސް. )

ކޮންޓްނިއުޓީ އެންޑް ޗޭންޖް އިން ޝެއާޑް ސޯސިއޯ ކަލްޗަރަލް ރޫލްސް އެނަލިސިސް އޮފް 

 އެތުނިކް އެމެރިކަން ޕެޓަރން." ޑީ ޑޮންހައިލްޓް )އެޑިޓްކުރއެްވި(  -ފޮރ ފުޑް ޔޫސް: ދަ އިޓާލިއަން 

އެންޑް ރީޖަނަލް ފުޑްވޭސް އޮފް ދަ ޔުނަޓެޑް ސްޓޭޓްސް: ދަ ޕަރފޯމެންސް އޮފް ގްރޫޕް 

 ލޭކް ސިޓީ: ބުކްކރްާފްޓް.  ސޯލްޓް ، އައިޑެންޓިޓީ

 އަ ވޯލްޑް އޮފް ދެއަރ އޯން މޭކިން: މިތު، ރިޗުއަލް އެންޑް ދަ ކްއެސްޓް (. 2991ޖޯން ގިލްސް. )

 ނިއުޔޯކް: ގާލޭންޑް. ވެލޫސް.ފޮރ ފެމިލީ 

 

 

 


